
IMVELAPHI NEKAMVA 

Abestifido baseKapa baba neminyaka emininzi 
betsala nzima. Babanarnaxesha oloyiso kunye 
nawokuwa phantsi. Oko sinokukwazi ngokufunda 
ibali labo sizibuze unobangela wokuba bathi 
ngarnanye amaxesha bomelele ngamanye babe 
buthathaka. 

Ngokufunda imbali yestifido singabona ingozi 
yeentlanganiso ezininzi nokuqulunqwa kwernithetho 
ngoongxowankulu kunye neenkokheli zabasebenzi, 
abasebenzi beshiywe ernva. Xa iinkokheli 
ziphunga iti noongxowankulu abasebenzi 
bayachithakala, loo nto yenze ukuba 
oongxowankulu bangawuhloniphi urnbutho. Umbutho 
womelela xa amalungu ernanyene. Yaye ukumanya 
abasebenzi yeyona nto yokuqala emele ukwenziwa 
z ii nkokheli zabasebenzi. 

Siya kuqaphela ukuba imithetho kaRhulurnente 
yokwahlukanisa abasebenzi beBala nabaNtsundu 
yenza urnanyano lwabasebenzi lube buthathak 
ngeminyaka yo 1950. Zonke iintlanga kubasebenzi 
kufuneka zimanyane zonke ukuba abasebenzi bafuna 
umanyano olomeleleyo, indawo yocalucalulo 
lweentlanga ayikho kwiirnanyano zabasebenzi. 

Kungokunje siyakubona ukubaluleka kombutho 
oselizweni lonke. Lo mbutho uluncedo ngokuba 
kuthi xa abasebenzi bonxweme lwedolophu ethile 

bekwaya urnsebenzi nabanye kwezinye iidolophu 
benze njalo ukwenzela ukuba oongxowankulu 
bangabinakho ukuthurnela iinqanawe kwidolophu 
ezinabasebenzi abangakwayanga msebenzi. 

Xa abasebenzi kurnanxweme ahlukeneyo bemanyene, 
banokuzikhalazela koongxowankulu. Ezi ke 
zezinye zezinto ezifundwe ngabasebenzi base
lunxwemeni kunye neernanyano zabo. Aba basebenzi 
baselunxwerneni banemvelaphi abanokuzingca ngayo, 
ukuba banokufunda kwimvelaphi yabo banokuzingca 
ngakumbi ngekamva labo. 

ABASEBENZI ABABINI 

uMnu Abrahams waqala ukusebenza elunxwemeni 
ngowe 1934. Uyazikhumbula ezinye zezikhulu 
zabaqeshi ngexa babesebenza ezinqanaweni 
njengamakhwenkwana aselula. Okokuqala uMnu 
Abrahams wasebenzela abakwalol i we. Emva 
kweshumi leminyaka wagqiba kwelokuba umvuzo oyi 
4/6 ngeveki uphantsi ngokungakumbi. Uthe ngenxa 
yoku wayakusebenzela enye yenkampani zestifido 
ngomvuzo wesheleni ezisibhozo ngemini. 

uMnu Abrahams uyakutsho okokuba umsebenzi 
westifido kungona ulula ngoku. Kodwa amaxesha 
akudala ayencomeka kuba nomsebenzi wawumninzi. 
Ngoku, umsebenzi wonke uthathwa ziikhonteyina. 

uMnu Abrahams uthathe umhlalaphantsi kwiminyaka 
emibini edlulileyo. Usebenze ama-47 eminyaka. 
Phambi kokuba athathe umhlalaphantsi ubabonile 
abasebenzi abaninzi begxothwa ngenxa yobukho 
beekhonteyina. uMnu Abrahams wayekufuna 
ukusebenza ade ayokutsho kurna-5O eminyaka. 
Kodwa kwiminyaka ernibini edlulileyo, naye waba 
nokugxothwa. 

uMnu S ikoloba wazalel wa eCiskei ngowe 1920. Xa 
wayene-16 lobudala wayakusebenza unyaka 
eRhawutini. Ngowe-1937 waqala ukusebenza 
kunxweme leKapa. Okokuqala wahlala eDistrict 
Six. Ngowe 1955 wafudukela kwaLanga. Ngoku 
uhlala eLingelihle, kwinkomponi yeStifido. 

uMnu Sikoloba uyabukhumbula ubunzima bomsebenzi 
ngemihla yakudala. IStifido yayithutha ikopolo 
enzima namalahle amdaka. Kodwa uninzi lwabantu 
lwalunawo umsebenzi. Ngalo mihla umkhosi 
ngamnye wabo beziqhamo wawunama-33 abasebenzi. 
Ngoku ngenxa yeekhonteyina lishumi elinesithathu 
labasebenzi kwindawo nganye. 

uMnu Sikoloba wayelilungu leCTSDWU. Uhambe 
iintlanganiso ezininzi eParedi. Bonke 
abasebenzi bebala nabamnyuama, abesigxina 
namakhesele babengamalungu alombutho. uMnu 
Sikoloba uyayivuyela into yokuba babenemanyano 
kuloo mihla yakudala. Kodwa uyakutsho okokokuba 
imanyano endala yayixoxa konke njengokuba iGWU 
i senza ngoku. 

Kulo nyaka, uMnu Sikoloba uthatha umhlalaphantsi 
emva kokusebenza ama-46 eminyaka kunxweme 
lweKapa. 

